
Labuan, 29 September 2025 — Dialog Prestasi Sijil Tinggi
Persekolahan Malaysia (STPM) telah diadakan di Bilik
Mesyuarat Juara SMK Labuan dengan menekankan usaha
mengekalkan pencapaian kelulusan 100 peratus serta Gred
Purata Sekolah (GPS) 3.0.

Dialog berfokus ini dihadiri Pengarah Pendidikan Wilayah
Persekutuan Labuan, Timbalan Pengarah, pegawai Jabatan
Pendidikan, pengetua sekolah serta guru tingkatan enam.

Pengarah Pendidikan dalam ucapannya menegaskan komitmen
semua pihak amat penting bagi mengekalkan prestasi
cemerlang serta memperkukuh strategi intervensi, pedagogi
berkesan dan pemantauan rapi terhadap pelajar.

Dialog ini turut menyaksikan kesepakatan bersama untuk

memperkukuh budaya kecemerlangan akademik dalam kalangan
pelajar tingkatan enam.

